
ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի փետրվարի 13-ի թիվ 265-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

	1․ ՀՀ Արմավիրի մարզպետարան
	01/7/09248-2023

	
	22.12.2023թ.

	ՀՀ  Արմավիրի մարզպետի աշխատակազմի համապատասխան մասնագետների կողմից ուսումնասիրվել և չափագրվել են ՀՀ Արմավիրի մարզային նշանակության «Տ-3-1», «Տ-3-9», «Տ-3-36», «Տ-3-45», / «Տ-3-47» և «Տ-3-55»  ճանապարհները,  որի արդյունքում պարզվել է, որ N 265-Ն որոշմամբ նշված ճանապարհների երկարությունները չեն համապատասխանում փաստացի գոյութուն ունեցող երկարություններին,  որի  հետևանքով անհրաժեշտություն է առաջացել N 265-Ն որոշման մեջ կատարել որոշակի խմբագրական բնույթի փոփոխություններ: 
Աառաջարկում եմ որոշման նախագծի հավելվածի 3-րդ բաժնի աղյուսակում «3․3 ՀՀ Արմավիրի մարզ» ենթաբաժնում  կատարել հետևյալ փոփոխությունները՝
ա/ «Տ-3-1» տողում «7․7» թիվը փոխարինել «6.5» թվով
բ/ «Տ-3-9» տողում «5․0» թիվը փոխարինել «4.4» թվով
գ/ «Տ-3-36» տողում «4․7» թիվը փոխարինել «5.0» թվով
դ/ «Տ-3-45» տողում «3․5» թիվը փոխարինել «3.2» թվով
ե/ «Տ-3-47» տողում «9․5» թիվը փոխարինել «7.3» թվով
զ/ «Տ-3-55» տողում «4․0» թիվը փոխարինել «3.4» թվով
	1․ Ընդունվել է։
Նախագծում ներառվել են ներկայացված առաջարկությունները, բացառությամբ «Տ-3-9» ճանապարհի մասով, քանի որ տվյալ  ճանապարհի երկարությունը արդեն իսկ սահմանված է 4.4 կմ, ուստի այդ մասով փոփոխության անհրաժեշտություն չկա։ 

	2․ ՀՀ Սյունիքի մարզպետարան
	01/05.8/08816-2023

	
	20.12.2023թ.

	Առաջարկություններ և առարկություններ չկան։
	

	3․ ՀՀ Արագածոտնի մարզպետարան
	01/5.2/06861-2023

	
	26․12․2023թ․

	Առարկություններ և առաջարկություններ չկան։ 
	

	4․ ՀՀ Շիրակի մարզպետական 
	01//11631-2023

	
	19․12․2023թ․ 

	Առարկություններ և առաջարկություններ չկան։
	

	5․ՀՀ ֆինանսների նախարարություն  
	01/11-4/2955-2024

	
	16․02․2024թ․

	Առարկություններ և առաջարկություններ չկան։
	

	6․ՀՀ արդարադատության նախարարություն
	/27.1/3129-2024

	
	26․01․2024թ․

	[bookmark: _Hlk157429671]1. «Հայաստանի Հանրապետության կառավարության 2014 թվականի փետրվարի 13-ի N 265-Ն որոշման մեջ փոփոխություններ և լրացումների կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի ա. պարբերության «տողի» բառն անհրաժեշտ է փոխարինել «պայմանանիշը և համարը տողի» բառերով՝ նկատի ունենալով Հայաստանի Հանրապետության կառավարության 2014 թվականի փետրվարի 13-ի N 265-Ն որոշման հավելվածի սյունակի անվանումը: Նույն դիտողությունը վերաբերում է նաև Նախագծի ամբողջ տեքստի «տող» բառերին և դրա հոլովաձևերին:
	2. Նախագծի 2-րդ կետով նախատեսվում է ներկայացված Նախագծի կարգավորումները տարածել 2024 թվականի հունվարի 1-ից հետո ծագած հարաբերությունների վրա: Այս առումով հարկ է նշել, որ ոչ Նախագծից ոչ էլ Նախագծին կից ներկայացված հիմնավորումից պարզ չէ նման կարգավորում նախատեսելու նպատակահարմարությունը, ուստի առաջարկում ենք Նախագծի հիմնավորումը լրամշակել, կամ հանել նշված դրույթը: 
	Միաժամանակ առաջարկում ենք Նախագիծը համաձայնեցնել ՀՀ ֆինանսների նախարարության հետ:
	1․ Ընդունվել է։ 
Առաջարկվող փոփոխությունները կատարվել են։












 2․ Ընդունվել է։ 
Նախագծի հիմնավորումը լրամշակվել է։ 
Միաժամանակ, Նախագիծը հիմնականում կրում է խմբագրական բնույթ։ Նշվածից ելնելով՝ գտնում ենք, որ ՀՀ ֆինանսների նախարարությունը սույն նախագծի մասով շահագրգիռ  մարմին չի հանդիսանում, ուստի նախագիծը վերջինիս հետ համաձայնեցման անհրաժեշտություն չկա։

	7․ Վարչապետի աշխատակազմի 
տարածքային զարգացման և շրջակա միջավայրի հարցերի վարչություն
	02/12.2/11218-2024

	
	27․03․2024թ․

	«Հայաստանի Հանրապետության կառավարության 2014 թվականի փետրվարի 13-ի N 265-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1. Նախագծի 1-ին կետի 1-ին ենթակետի «բ», «գ» և «դ» պարբերություններում, 3-րդ ենթակետի «ե» պարբերությունում, 4-րդ, 5-րդ ենթակետերում և 6-րդ ենթակետի «ա» և «գ» պարբերություններում անհրաժեշտ է հստակեցնել, թե ո՞ր սյունակում են իրականացվելու ճանապարհների երկարությունների փոփոխությունները:

2. Հետագա ինկորպորացիոն խնդիրներից խուսափելու նպատակով՝ առաջարկում ենք Նախագծի 1-ին կետի 2-րդ ենթակետում, 3-րդ ենթակետի «ա», «բ» և «գ» պարբերություններում ճանապարհների ամբողջական անվանումները շարադրել նոր խմբագրությամբ՝ միաժամանակ հստակեցնելով, թե ո՞ր սյունակում է իրականացվելու համապատասխան փոփոխությունը:
3. Առաջարկում ենք խմբագրել Նախագիծը՝ հաշվի առնելով Վարչապետի աշխատակազմի ղեկավարի 2019 թվականի մարտի 28-ի N 210-Լ հրամանով հատատված հավելվածի 11-րդ կետը (Էլեկտրոնային համակարգում փաստաթղթաշրջանառությունն իրականացվում  է «Գրապալատ» կամ «Մարիամ»  տառատեսակներով):

4. Նախագծից բացակայում է հանրային քննարկման տեղեկանքը՝ հաշվի առնելով ՀՀ կառավարության 2018 թվականի հոկտեմբերի 10-ի N 1146-Ն որոշմամբ հաստատված կարգի 3-րդ կետի պահանջը:

5. Նախագծի հիմնավորման համաձայն՝ Հյուսիս-հարավ ճանապարհային միջանցքի ներդրումային ծրագիր-Ծրագիր 3-ի շրջանակներում արդեն իսկ ավարտվել են Մ-1 ավտոմոբիլային ճանապարհի մաս հանդիսացող Թալին-Լանջիկ ճանապարհահատվածի շինարարական աշխատանքները։ Ծրագրի շրջանակներում կառուցվել են նաև Մ-1 ավտոճանապարհի մաս հանդիսացող Լանջիկի և Մաստարայի տրանսպորտային հանգույցները, որոնք անհրաժեշտ է ներառել ավտոճանապարհների անվանացանկում:
Մինչդեռ Թալինի ճանապարհահատվածի մասով Նախագծում որևէ լրացում չի նախատեսվում:













6. Նախագծում կատարվող փոփոխությունների շրջանակներում հարկ է նշել, որ Հայաստանի Հանրապետության կառավարության 2014 թվականի փետրվարի 13-ի N 265-Ն որոշման մեջ մի շարք ճանապարհահատվածներ բացակայում են, մասնավորապես՝ որոշման հավելվածի 2-րդ բաժնի Հ-14, 3.1-ին բաժնի Տ-1-5, Տ-1-29, Տ-1-47, Տ-1-51, Տ-1-75, Տ-1-76, Տ-1-79-Տ-1-81, Տ-1-85, 3.3-րդ բաժնի Տ-3-3, Տ-3-5, Տ-3-20, Տ-3-25, Տ-3-33, Տ-3-75, 3.5-րդ բաժնի Տ-5-5, Տ-5-12, Տ-5-16, Տ-5-17, Տ-5-25, Տ-5-28, Տ-5-29, Տ-5-47, Տ-5-49, Տ-5-79, Տ-5-83, Տ-5-90, 3.6-րդ բաժնի Տ-6-1, Տ-6-9, Տ-6-26, Տ-6-45, Տ-6-49, 3.7-րդ բաժնի Տ-7-4, Տ-7-5, Տ-7-76, Տ-7-83, 3.8-րդ բաժնի Տ-8-11, Տ-8-12, Տ-8-14-Տ-8-16, Տ-8-19, Տ-8-33, Տ-8-46, Տ-8-57, 3.10-րդ բաժնի Տ-10-38, Տ-10-44 պայմանանշի և համարի ավտոճանապարհները:
Առաջարկում ենք պարզաբանել վերոգրյալ ավտոճանապարհների բացակայության հանգամանքը և/կամ որոշումը լրացնել համապատասխան տողերով:

	






1․ Ընդունվել է։ 
Առաջարկվող փոփոխությունները կատարվել են։ 






2․ Ընդունվել է։ 
Առաջարկվող փոփոխությունները կատարվել են։ 








3․ Ընդունվել է։ 
Նախագիծը համապատասխանեցվել է Վարչապետի աշխատակազմի ղեկավարի 2019 թվականի մարտի 28-ի N 210-Լ հրամանով հատատված հավելվածի 11-րդ կետի պահանջներին։


4․ Ընդունվել է։ 
Նախագծի հանրային քննարկումն ապահովելու նպատակով՝ Նախագիծը հրապարակվել է  E-draft ինտերնետային կայքում (տեղեկանքը կցվում է)։

 5․ Ընդունվել է։
         «Ավտոմոբիլային ճանապարհների մասին» օրենքի 3-րդ հոդվածի 8-րդ մասի համաձայն՝  Միջպետական և հանրապետական նշանակության ավտոմոբիլային ճանապարհներ կարող են լինել նաև խոշոր բնակավայրերի, օդանավակայանների, պատմական հուշարձանների, լեռնանցքների մոտեցումներն ու շրջանցները, ինչպես նաև տրանսպորտային հանգույցները, որոնք չունեն առանձին պայմանանիշ ու համար և նշվում են անվանացանկում հիմնական ճանապարհներից հետո` հանդիսանալով այդ ճանապարհի մասեր:
        Տվյալ դեպքում՝ Լանջիկի և Մաստարայի տրանսպորտային հանգույցները հանդիսանում են  Մ 1 ավտոճանապարհի Թալին-Լանջիկ հատվածի մաս և վերոգրյալ կարգավորման համաձայն նշվում են առանձին։ Մինչդեռ Մ 1 ավտոճանապարհի Թալին-Լանջիկ ճանապարհահատվածն արդեն իսկ ներառված է ավտոճանապարհի ընդհանուր երկարության մեջ և այն լրացուցիչ ավելացնելու անհրաժեշտություն չկա։ Հավելենք, որ Թալին-Լանջիկ ճանապարհահատվածի վրա այլ տրանսպորտային հանգույցներ նախատեսված և կառուցված չեն։
 6․ Ընդունվել է։
ՀՀ կառավարության 30․11․2023 թ․  N 2074-Ն որոշմամբ ՀՀ ընդհանուր օգտագործման պետական ավտոմոբիլային ճանապարհների անվանացանկը շարադրվել է նոր խմբագրությամբ։ Մասնավորապես  ՀՀ-ում իրականացված լայնածավալ ճանապարհաշինական ծրագրերի, համայնքների խոշորացման արդյունքում սույն ամփոփաթերթի 7-րդ կետի 6-րդ ենթակետում նշված համարներով և պայմանանիշերով ավտոճանապարհների նշանակությունները, երկարությունները փոփոխվել են, ինչի արդյունքում հիշյալ համարները և պայմանանիշերը դուրս են եկել ցանկից։ 
     Իսկ մնացած  ավտոճանապարհների  հերթական համարները փոփոխելը նպատակահարմար չի համարվել, քանի որ դրա արդյունքում անհրաժեշտություն կառաջանա փոփոխություններ կատարել նաև  բոլոր այն փաստաթղթերում որտեղ նշված ճանապարհների մասով առկա են որոշակի կարգավորումներ (գնման ընթացակարգերի հետ կապված փաստաթղթեր, այդ թվում շինարարական, պահպանման պայմանագրեր, ՀՀ պետական բյուջեով և միջազգային կազմակերպությունների ֆինանսավորմամբ իրականացվող ծրագրերին առնչվող փաստաթղթեր և այլն)։

	
	



